ІІІ. Юӧртан система лӧсьӧдан
подув принципъяс да сылӧн тэчас
27. Подув принципъяс, мый подув вылын нуӧдӧны лӧсьӧдӧны да уджӧдӧны юӧртан системасӧ, лоӧны:
1) юӧрлӧн тырвыйӧлун, коланлун да збыльлун;
2) юӧртан системалӧн Россия Федерацияса оланпастэчаслӧн да Коми Республикаса оланпастэчаслӧн вежласьысь корӧмъяс дорӧ, федеральнӧй юӧртан системаяскӧд ӧтувтӧм серти корӧмъяс да вӧдитчысьяслӧн корӧмъяс дорӧ адаптируйтчӧм;
3) юӧртан системалӧн уджалысь да лӧсьӧдан модульяскӧд ӧтувтӧм вылӧ восьсалун;
4) вӧдитчан терминъяслӧн, нормативнӧй да справочнӧй юӧрлӧн, петкӧдласъяс системалӧн, уджаланартъяслӧн ӧткодьлун (юӧрлӧн семантическӧй ӧтувъялун);
5) юӧртан система лӧсьӧдӧмын да сійӧс уджӧдӧмын участвуйтысьяслӧн ӧтувъя удж серти технологияяслӧн, форматъяслӧн, сёрнигижӧдъяслӧн ӧтувъялун;
6) юӧрлӧн комплекснӧй безопасносьт.
28. Юӧртан системалӧн уджъяс (могъяс) дорӧ корӧмъяссӧ индӧны юӧртан система дорӧ функциональнӧй корӧмъясын, кутшӧмъясӧс юӧртан системаса оператор дасьтӧ велӧдан юкӧнын Россия Федерациялӧн оланпастэчасса корӧмъяссӧ да уполномочитӧм федеральнӧй канму власьт органъясӧн индӧм корӧмъяссӧ, а сідзжӧ тайӧ Положениесӧ тӧд вылӧ босьтӧмӧн.
29. Юӧртан система уджӧдігӧн да сӧвмӧдігӧн, а сідзжӧ юӧртан система дорӧ функциональнӧй корӧмъяссӧ дасьтігӧн юӧртан системаса оператор босьтӧ тӧд вылӧ дінму юӧртан системаяслӧн уджъяс (могъяс) дорӧ вӧзйӧм корӧмъяссӧ, кутшӧмъясӧс индӧма «Россия Федерацияын велӧдӧм йылысь» Федеральнӧй оланпаслӧн 98 статьяса 14 юкӧнын, сы лыдын челядьлӧн бать-мамлы (оланпас серти петкӧдлысьяслы) сэтысь тӧдмӧгъяс сетан пӧрадок дорӧ дорӧ вӧзйӧм корӧмъяссӧ.
30. Юӧртан системалӧн эм юклӧм тэчас, кытчӧ пырӧ:
1) уджтаса да техническӧй средствояслысь комплекс, кутшӧмъяс отсӧгӧн чукӧртӧны, обработайтӧны, видзӧны да паськӧдӧны юӧрсӧ, мый воӧ Юӧр поставщикъяссянь сы могысь, медым йӧзӧдны сійӧс юӧртан системаын;
2) юӧр обработайтан техническӧй средствояслӧн комплекс, кутшӧмъяс меститчӧны:
а) Коми Республикаса олӧмӧ пӧртысь власьт органъясын;
б) Коми Республикаса муниципальнӧй районъяслӧн (кар кытшъяслӧн) меставывса асвеськӧдлан органъясын, кодъяс веськӧдлӧны велӧдан юкӧнын;
в) велӧдан удж збыльмӧдысь организацияясын;
г) мукӧд органын да организацияын, кодъяс пырӧны Коми Республикаса олӧмӧ пӧртысь власьт органъяслӧн да (либӧ) Коми Республикаын муниципальнӧй районъяслӧн (кар кытшъяслӧн) меставывса асвеськӧдлан органъяслӧн ведомство улӧ, кодъяс веськӧдлӧны велӧдан юкӧнын, кодъясӧс уполномочитӧма нуӧдны юӧртан системасӧ тайӧ Положение серти сетӧм компетенцияын;
3) телекоммуникационнӧй инфраструктура, сы лыдын мыччӧдъяс сетан каналъяс.
31. Юӧртан система артмӧ татшӧм системаувъясысь:
1) «Сетевӧй кар. Велӧдӧм»;
2) «Сетевӧй дінму. Велӧдӧм»;
3) «Е-услугаяс. Велӧдӧм»;
4) «Контингентӧс учёт вылӧ босьтӧм».
32. Юӧртан системалӧн подув модульясӧн лоӧны:
1) «Общеобразовательнӧй организацияӧ босьтӧм (ООО)»; 
2) «Школаӧдз велӧдан организацияӧ босьтӧм (ШВО)»;
3) «Содтӧд тӧдӧмлун сетан организацияӧ босьтӧм (СТСО)»; 
4) «Уджсикасӧ велӧдан организацияӧ босьтӧм (УВО)»; 
5) «Челядьысь дзоньвидзалун бурмӧдан организацияясӧ босьтӧм (ЧДО)»;
6) «Школаӧдз велӧдан организация»;
7) «Общеобразовательнӧй организация»;
8) «Содтӧд тӧдӧмлун сетан организация»;
9) «Уджсикасӧ велӧдан организация»;
10) «Енбиа челядь»;
11) «Велӧдан ногтуй донъялан уна тшупӧда система»;
12) «Велӧдан организация йылысь юӧр сетӧм»;
13) «Велӧдӧмӧн веськӧдлысь муниципальнӧй орган»;
14) «Велӧдӧмӧн веськӧдлысь дінму орган»;
15) «Запрос лӧсьӧдан уджтас»;
16) «Аутентифицируйтӧм»;
17) «Юӧрӧн санкционируйттӧг вӧдитчӧмысь дорйӧм»;
18) «Ведомствокостса электроннӧя йитчан системакӧд ӧтувтӧм»;
19) «ФКЮС-лӧн ШВО-кӧд ӧтувтӧм»;
20) «ФКЮС-лӧн ФРИ-кӧд ӧтувтӧм».
33. Юӧртан системалӧн уджалӧм, юӧртан системаӧ пырысь юӧрсӧ видзӧны да обработайтӧны, а сідзжӧ юӧрӧн вежласьӧны юӧртан технологияяс да юӧр боксянь безопасносьт могмӧдан юкӧнын Россия Федерацияса оланпастэчас серти.
ІV. Юӧртан системаӧ пырысь тӧдмӧгъясӧн
вӧдитчан пӧрадок, найӧс сетан пӧрадок, 
а сідзжӧ индӧм тӧдмӧгъяс дорйӧмсӧ могмӧдӧм
34. Юӧртан системаӧ пырысь юӧрсӧ дорйӧны юӧр дорйӧм йылысь Россия Федерацияса оланпастэчаслӧн корӧмъяс серти, кутшӧмъяс оз лоны канму гусяторйӧн, кутшӧмъяс пырӧны канму юӧртан системаясӧ да аспасъяслӧн юӧртан системаясӧ.
35. Юӧртан системаын аспасъяс да мӧд гуся юӧр обработайтан пӧрадокыс ладмӧдсьӧ Россия Федерацияса оланпастэчас серти.
36. Юӧртан системаӧ позьӧ пырны примитӧм рольяс, кывкутана могъяс юклан да уджмогъяс чинтан принципъяс подув вылын, кутшӧмъяс индыссьӧны юӧртан системаса операторӧн, юӧр доръян средствоясӧн, сы лыдын идентифицируйтан да аутентифицируйтан средствоясӧн вӧдитчӧмӧн, юӧр дорйӧм йылысь Россия Федерацияса оланпастэчаслӧн корӧмъяс серти.
37. Юӧртан системаса юӧртан ресурсъяс найӧс артмӧдан тшупӧд да ног вылӧ видзӧдтӧг лоӧны канму юӧртан ресурсъясӧн. Татшӧм ресурсъяссӧ чукӧртӧны, обработайтӧны, чӧжӧны, видзӧны да сетӧны гусялун, зумыдлун да сыӧн вӧдитчыны позянлун дорӧ корӧмъясӧ кутчысьӧмӧн.
«Йӧзӧс электроннӧя велӧдӧм»
Коми Республикаса канму юӧртан 
система йылысь положение дорӧ
СОДТӦД
«Йӧзӧс электроннӧя велӧдӧм» Коми Республикаса канму
юӧртан система артмӧдан да нуӧдан пӧрадок дорӧ 
КОРӦМЪЯС, 
кутшӧмъясӧс урчитӧма школаӧдз тӧдӧмлун босьтны позянлун серти 
дінму юӧртан система артмӧдан да нуӧдан пӧрадок дорӧ 
корӧмъяс збыльмӧдӧм могысь
І. Панас
1. Тайӧ Корӧмъясыс урчитӧны «Йӧзӧс электроннӧя велӧдӧм» Коми Республикаса канму юӧртан система кыдзи школаӧдз тӧдӧмлун босьтны позянлун серти дінму юӧртан система (водзӧ – юӧртан система) артмӧдан да нуӧдан пӧрадоксӧ, сы лыдын челядьлӧн бать-мамлы (найӧс оланпас серти петкӧдлысьяслы) школаӧдз велӧдан канму либӧ муниципальнӧй организацияясын местаяс сетан дорвывлун йылысь да найӧс сетан дорвывлун вежан подувъяс йылысь тӧдмӧгъяс сэтысь сетан пӧрадоксӧ.
2. Тайӧ Корӧмъясын вӧдитчӧны татшӧм кыввежӧртасъясӧн:
1) «сетӧм йылысь документ» – канму либӧ муниципальнӧй велӧдан организацияясын, кодъяс збыльмӧдӧны школаӧдз велӧдан уджтасъяс да (либӧ) кодъяс видзӧдӧны челядьӧс бӧрся да дӧзьӧритӧны найӧс, а сідзжӧ мукӧд организацияын, сы лыдын асшӧр уджалысьяс дорын, кодъяс збыльмӧдӧны школаӧдз велӧдан уджтасъяс да (либӧ) кодъяс видзӧдӧны челядь бӧрся да дӧзьӧритӧны найӧс, кырымалӧм артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь (водзӧ – канму, муниципальнӧй велӧдан организацияяс, а сідзжӧ мукӧд организация артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь), места сетӧм йылысь бумага вылын либӧ электроннӧй формаын документ, мый вынсьӧдӧма Коми Республикаын муниципальнӧй районлӧн (кар кытшлӧн) меставывса асвеськӧдлан органӧн, коді веськӧдлӧ велӧдӧм юкӧнын (водзӧ – велӧдан юкӧнын веськӧдлысь орган);
2) «школаӧдз велӧдан группа» – организацияясын (став эмбур сикас) да асшӧр уджалысьяс дорын, кодъяс збыльмӧдӧны школаӧдз велӧдан уджтасъяс да (либӧ) кодъяс видзӧдӧны челядь бӧрся да дӧзьӧритӧны найӧс (водзӧ – школаӧдз велӧдан организацияяс), группаяслӧн ячейкаын жыр, кӧні ворсӧны, нуӧдӧны занятиеяс да сёйӧны;
3) «примитны виччысяна кадпас» – кадпас, кутшӧмӧс индӧны сетӧм йылысь шыӧдчӧмын да (либӧ) канму, муниципальнӧй велӧдан организацияясӧ, а сідзжӧ мукӧд организацияӧ примитӧм йылысь шыӧдчӧмын артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь;
4) «шыӧдчысь» – кагалӧн бать-мам либӧ оланпас серти мӧд петкӧдлысь, коді ыстіс Коми Республикаын муниципальнӧй районъяслӧн да кар (муниципальнӧй) кытшъяслӧн меставывса асвеськӧдлан органӧ, коді веськӧдлӧ велӧдан юкӧнын ставлы босьтны позяна да дон босьттӧг школаӧдз велӧдӧмсӧ котыртан юкӧнын (водзӧ – велӧдан юкӧнын веськӧдлан орган), сетӧм вылӧ шыӧдчӧм либӧ коді ыстіс школаӧдз велӧдан организацияӧ примитӧм йылысь шыӧдчӧм;
5) «сетӧм вылӧ шыӧдчӧм» – канму, муниципальнӧй велӧдан организацияясын, а сідзжӧ мукӧд организацияын артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, школаӧдз тӧдӧмлун босьтны да (либӧ) дӧзьӧритны да видзӧдны коланлун йылысь шыӧдчӧм, сы лыдын вуджӧдан либӧ сёрнитчӧмлысь условиеяссӧ вежан пӧрадокын;
6) «примитӧм йылысь шыӧдчӧм» – школаӧдз велӧдан организацияӧ примитӧм йылысь шыӧдчӧм, кутшӧмӧс сетӧны школаӧдз велӧдан организацияӧ;
7) «быдтасъяслӧн контингент» – челядь, кодъяс босьтӧны тӧдӧмлун школаӧдз велӧдан уджтас серти да (либӧ) кодъяс бӧрся видзӧдӧны да кодъясӧс дӧзьӧритӧны школаӧдз велӧдан организацияясын;
8) «кӧсйӧм серти медводдзаӧн бӧрйӧм» – шыӧдчысьӧн сетӧм вылӧ шыӧдчӧмын канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, медводз примитны кӧсъян тшупӧд серти бӧръян пӧрадок;
9) «челядьӧс юклӧм» – юӧртан системаын автоматизируйтӧмӧн сьӧрсьӧн-бӧрсьӧн вӧчӧмторъяс вӧчӧм, мый йитӧ сетӧм вылӧ шыӧдчӧмъясысь мыччӧдъяссӧ канму, муниципальнӧй велӧдан организацияясын, а сідзжӧ мукӧд организацияын артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, школаӧдз велӧдан группаясын юклӧм вылӧ местаяслӧн эмлун йылысь мыччӧдъяскӧд;
10) «сетӧм да (либӧ) примитӧм вылӧ шыӧдчӧм пасйӧм» – канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, сетӧм вылӧ шыӧдчӧмлы да (либӧ) примитӧм йылысь шыӧдчӧмлы лӧсялӧмӧн торъя номер сетан удж сэк, кор найӧс артмӧдӧны юӧртан системаын (найӧ воӧны юӧртан системаӧ) торъя номер сетан кадпас да кад пасйӧмӧн.
3. Юӧртан системасӧ артмӧдӧны да нуӧдӧны юӧртан системалӧн уджъяс (могъяс) серти, кутшӧмъясӧс урчитӧма юӧртан система дорӧ функциональнӧй корӧмъясӧн, кутшӧмъясӧс дасьтӧма да вынсьӧдӧма юӧртан система йылысь положениеӧн урчитӧм пӧрадокын.
4. Юӧртан системалӧн тэчасӧ пырӧны татшӧм функциональнӧй позянлунъяс:
1) канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, сетӧм вылӧ шыӧдчӧмъяс артмӧдӧм (налӧн воӧм) да найӧс обработайтӧм, Канму да муниципальнӧй услугаяслӧн (уджъяслӧн) ӧтувъя портал пыр электроннӧя сетӧм шыӧдчӧмъяс пыртӧмӧн;
2) школаӧдз велӧдан организацияясӧ примитӧм йылысь шыӧдчӧмъяс артмӧдӧм (налӧн воӧм) да найӧс обработайтӧм, сы лыдын кутшӧмъясӧс электроннӧя сетӧма Канму да муниципальнӧй услугаяслӧн (уджъяслӧн) ӧтувъя портал пыр;
3) канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, челядьӧс сетӧм вылӧ юклӧм;
4) дублируйтӧм юӧрлысь (мыччӧдъяслысь) лоӧмсӧ киритӧм;
5) сетӧм вылӧ шыӧдчӧмъясын да (либӧ) примитӧм йылысь шыӧдчӧмъясын, индӧм юӧрсӧ (мыччӧдъяссӧ) эскӧдӧм, сы лыдын ведомствокостса электроннӧя йитчан системаӧн вӧдитчӧмӧн;
6) юӧр, кутшӧмӧс индӧма «Россия Федерацияын велӧдӧм йылысь» Федеральнӧй оланпасын 98 статьяса 14 юкӧнын индӧм дінму юӧртан системаяс артмӧдан да нуӧдан пӧрадок серти, сы лыдын челядьлӧн бать-мамлы (оланпас серти петкӧдлысьяслы) сэтысь тӧдмӧгъяс сетан пӧрадок серти, кутшӧмъясӧс вынсьӧдӧма Россия Федерацияса Веськӧдлан котырлӧн 2020 вося сора тӧлысь 16 лунся 1845-р №-а тшӧктӧмӧн, методика боксянь рекомендацияяс дорӧ 2 №-а содтӧдын, нуӧдӧм (чукӧртӧмсӧ, видзӧмсӧ, обработайтӧмсӧ могмӧдӧм) (водзӧ – Методика боксянь рекомендацияяс);
7) «Россия Федерацияын велӧдӧм йылысь» Федеральнӧй оланпасын 98 статьяса 18 юкӧн серти дінму юӧртан системалӧн федеральнӧй юӧртан системакӧд йитчан пӧрадок серти юӧрсӧ, кутшӧмӧс индӧма «Россия Федерацияын велӧдӧм йылысь» Федеральнӧй оланпаслӧн 98 статьяса 23 юкӧнын, школаӧдз тӧдӧмлун босьтны позянлун серти федеральнӧй юӧртан системаӧ сетӧмсӧ могмӧдӧм;
8) юӧрсӧ, мый эм юӧртан системаын, видзӧдӧм, сы лыдын юӧрсӧ фильтруйтан, сортируйтан да корсян механизмъясӧн вӧдитчӧмӧн;
9) школаӧдз тӧдӧмлун босьтны позянлунсӧ, челядь бӧрся видзӧдӧмсӧ да найӧс дӧзьӧритӧмсӧ могмӧдӧм йылысь отчётъяс лӧсьӧдӧм;
10) лоӧмторъяслысь журнал нуӧдӧм, кӧні пасйыссьӧны юридическӧй боксянь тӧдчана да системнӧй лоӧмторъяс: юӧр (мыччӧдъяс) артмӧдӧм (воӧм), вежӧм, бырӧдӧм, кадпас, кад, лоӧмторлысь сикас, вӧдитчысьлысь идентификатор да вежӧм юӧрлысь (мыччӧдъяслысь) воддза сюрӧссӧ пыртӧмӧн;
11) сетӧм йылысь документлӧн реквизитъяс серти юӧрсӧ пасйӧм;
12) школаӧдз велӧдан организацияӧ кагаӧс босьтӧм йылысь школаӧдз велӧдан организациялӧн тшӧктан актлӧн реквизитъяс йылысь юӧрсӧ пасйӧм;
13) школаӧдз велӧдан организацияысь кагаӧс вӧтлӧм йылысь тшӧктан актлӧн реквизитъяс йылысь юӧрсӧ пасйӧм;
14) юӧртан системаын вӧдитчысьясӧс индентифицируйтӧм да аутентифицируйтӧм;
15) юӧртан системаса мыччӧдъяслӧн базаӧ пырысь юӧрсӧ (мыччӧдъяссӧ) быд лун резервнӧя копируйтӧм;
16) дінму юӧртан системаяслӧн, кутшӧмъясӧс индӧма «Россия Федерацияын велӧдӧм йылысь» Федеральнӧй оланпаслӧн 98 статьяса 14 юкӧнын, мый Россия Федерацияса велӧдан министерствокӧд сӧгласуйтӧмӧн вынсьӧдӧма Россия Федерацияса цифра отсӧгӧн сӧвмӧдан, связь да юӧр сетан министерствоӧн, йитчан да ӧтувтан пӧрадок серти сы могысь, медым сетны челядьӧс канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, челядьӧс, кодъяслы колӧ босьтны школаӧдз тӧдӧмлун да (либӧ) кодъяс бӧрся колӧ видзӧдны да кодъясӧс колӧ дӧзьӧритны, учёт вылӧ босьтӧм серти услугаяс збыльмӧдӧм серти (водзӧ – челядьӧс, кодъяслы колӧ босьтны школаӧдз велӧдан организацияясын места, учёт вылӧ босьтӧм), да сэтчӧ челядьӧс босьтӧм серти юӧртан системалысь Канму да муниципальнӧй услугаяслӧн (уджъяслӧн) ӧтувъя порталкӧд, канму да муниципальнӧй услугаяслӧн (уджъяслӧн) дінму порталъяскӧд, а сідзжӧ мукӧд юӧртан системаяскӧд йитчыны да (либӧ) ӧтувтчыны позянлунсӧ могмӧдӧм;
17) Канму да муниципальнӧй услугаяслӧн (уджъяслӧн) ӧтувъя портал пыр шыӧдчысьлы сетӧм вылӧ шыӧдчӧмъяс видлалан бӧртасъяс, индӧм школаӧдз велӧдан организацияясӧ челядьӧс велӧдчыны сетан да найӧс примитан бӧртасъяс йылысь юӧртӧмсӧ могмӧдӧм юӧртан системаын лӧсялана шыӧдчӧмлы юӧртан статус сы дорӧ комментарий сетӧмӧн, кӧні гӧгӧрвоӧдӧма татшӧм статусъяслысь сюрӧссӧ да кӧні эм юӧр, мый урчитӧма канму да муниципальнӧй услугаяс сетӧмсӧ котыртӧм йылысь Россия Федерацияса оланпастэчасӧн, да тайӧ юӧрсӧ Канму да муниципальнӧй услугаяслӧн (уджъяслӧн) ӧтувъя порталӧ сетӧмӧн;
18) шыӧдчысьяслӧн запрос серти школаӧдз велӧдан организацияясын местаяс сетан дорвывлун йылысь да индӧм дорвывлун вежан подувъяс йылысь юӧр сетӧмсӧ могмӧдӧм Канму да муниципальнӧй услугаяслӧн (уджъяслӧн) ӧтувъя портал вылӧ челядьлысь, кодъяслы сетӧма школаӧдз велӧдан организацияясын местаяс, формализуйтӧм торъялунсӧ бырӧдӧм списокъяс, а сідзжӧ канму, муниципальнӧй велӧдан организацияясын, а сідзжӧ мукӧд организацияын, сы лыдын канму-аспом, муниципальнӧй-аспом уджъёртасьӧм йылысь артмӧдчӧмъяс серти, местаяс сетан дорвывлун йылысь да индӧм дорвывлун вежан подувъяс йылысь формализуйтӧм сообщениеяс босьтны (печатайтны), сетны позянлунсӧ могмӧдӧмӧн, сы лыдын найӧс йӧзӧдӧм вылӧ юӧр сетӧмсӧ могмӧдӧм;
19) юӧртан системаӧн быд вӧдитчысьлы рольяс индыны да настроитны позянлунсӧ могмӧдӧм юӧртан системаын юӧр (мыччӧдъяс) индӧмӧн, кутшӧмъясӧс позьӧ видзӧдны да (либӧ) вежлавны, ӧти вӧдитчысьлы некымын роль индыны позянлунсӧ пыртӧмӧн;
20) вӧдитчысьяслы юӧртан системалӧн функционалӧн web-технологияяс отсӧгӧн вӧдитчыны позянлун сетӧмсӧ могмӧдӧм юӧр сетан каналъясӧн санкционируйттӧг вӧдитчӧмысь дорйыны коланлунсӧ тӧд вылын кутӧмӧн Россия Федерацияса оланпастэчас серти;
21) юӧртан системалысь ведомствокостса электроннӧя йитчан системакӧд, а сідзжӧ Россия Федерацияса пытшкӧс делӧяс министерстволӧн, гражданалысь оланног пасъян органъяслӧн, канму да муниципальнӧй услугаяс (уджъяс) сетан уна мога шӧринъяслӧн, Россия Федерацияса пенсия фондлӧн, тӧралан да тӧждысян органъяслӧн, олысьясӧс социальнӧя доръян органъяслӧн да мукӧд ведомстволӧн, организациялӧн юӧртан системаяскӧд йитчӧмсӧ да (либӧ) ӧтувтӧмсӧ могмӧдӧм сы могысь, медым эскӧдны мыччӧдъяссӧ, кутшӧмъясӧс индӧма сетӧм вылӧ шыӧдчӧмъясын да (либӧ) примитӧм йылысь шыӧдчӧмъясын;
22) юӧртан системаын справочникъяс нуӧдны да (либӧ) «Нормативнӧй да справочнӧй юӧрлӧн ӧтувъя система» федеральнӧй канму юӧртан системаса справочникъясӧн (водзӧ – Нормативнӧй да справочнӧй юӧрлӧн ӧтувъя система) вӧдитчыны позянлунсӧ могмӧдӧм, кӧні эм Коми Республикаын муниципальнӧй районъяслӧн либӧ кар (муниципальнӧй) кытшъяслӧн лыддьӧг (водзӧ – муниципальнӧй юкӧнъяс), группаяс серти нырвизьяслӧн, олан режимъяслӧн, компенсируйтан группаясса сикасъяслӧн, дзоньвидзалун бурмӧдан группаясса профильяслӧн, граждана категорияяслӧн, кодъяслӧн эм торъя отсалан мераяс (гарантияяс) вылӧ инӧд, документ сикасъяслӧн, кутшӧмъяс эскӧдӧны кагаӧс, велӧдан кывъяслӧн лыддьӧг, а сідзжӧ мукӧд справочник, кутшӧмъяс колӧны Коми Республикаын школаӧдз велӧдӧмсӧ котыртӧм вылӧ.
ІІ. Юӧртан система пыр сетан да примитан пӧрадок,
сы лыдын шыӧдчысьлӧн кӧсйӧм серти вуджӧдӧм да велӧдӧм йылысь сёрнитчӧмлысь условиеяссӧ вежӧм
5. Сэк, кор шыӧдчӧмсӧ артмӧдӧма (сійӧс воӧма) сы вылӧ, медым сетны юӧртан системаӧ, сы лыдын шыӧдчысьлӧн кӧсйӧм серти вуджӧдан да велӧдӧм йылысь сёрнитчӧмлысь условиеяссӧ вежан пӧрадокын, кутшӧмӧс сетӧма велӧдан юкӧнса веськӧдлан органӧ бумага вылын ас сёрниӧн примитігӧн либӧ электроннӧя Канму да муниципальнӧй услугаяслӧн (уджъяслӧн) ӧтувъя портал пыр, сійӧ автоматическӧя пасйыссьӧ юӧртан системаын (шыӧдчӧмлы сетсьӧ уникальнӧй номер), лӧсьӧдсьӧ «Шыӧдчӧм воӧма» юӧртан статус.
6. Юӧртан системаын прӧверитӧны сетӧм вылӧ шыӧдчӧмысь юӧрсӧ (мыччӧдъяссӧ) сы серти, эм-ӧ юӧртан системаын чужӧм йылысь эскӧданпаслӧн либӧ кагаӧс эскӧдысь документлӧн мыччӧдъяс (документлӧн серия, номер да чужан кадпас) серти дублируйтӧм юӧрыс (мыччӧдъясыс). Прӧверкасӧ бура прӧйдитӧм бӧрын лӧсьӧдсьӧ «Шыӧдчӧмсӧ примитӧма видлалӧм вылӧ» юӧртан статус, кор эм дублируйтӧм юӧр, лӧсӧдсьӧ «Услуга сетӧмын ӧткажитӧма» юӧртан статус ӧткажитан помкасӧ индӧмӧн.
7. Юӧртан системаын сетӧм вылӧ шыӧдчӧмын индӧм юӧрсӧ (мыччӧдъяссӧ) прӧверитӧны стӧчлун серти, сы лыдын ведомствокостса электроннӧя йитчан системаӧн вӧдитчӧмӧн.
Сэк, кор колӧ эскӧдны Шыӧдчысьӧн сетӧм вылӧ шыӧдчӧмын сетӧм юӧрсӧ (мыччӧдъяссӧ), лӧсьӧдӧны «Колӧ эскӧдны шыӧдчӧмысь мыччӧдъяссӧ» юӧртан статус.
Сэк, кор сетӧм вылӧ шыӧдчӧмын шыӧдчысь сетӧма абу стӧч мыччӧдъяс (юӧр) либӧ сэк, кор документъяссӧ абу сетӧма, кутшӧмъяс эскӧдӧны тайӧ тӧдмӧгъяссӧ, лӧсьӧдӧны «Услуга сетӧмын ӧткажитӧма» юӧртан статус ӧткажитан помкасӧ да шыӧдчысьлӧн вӧчӧмторъяслысь пӧрадоксӧ индӧмӧн, кутшӧмъяс колӧны челядьӧс, кодъяслы колӧ сетны школаӧдз велӧдан организацияясын места, учёт вылӧ босьтӧм серти услугасӧ сетӧм вылӧ.
8. Прӧверкаяссӧ бура прӧйдитӧм бӧрын сетӧм вылӧ шыӧдӧчӧмлы сетсьӧ торъя номер сійӧс сетан кадпассӧ да кадсӧ индӧмӧн, а сідзжӧ «Шыӧдчӧмсӧ видлалӧма» юӧртан статус.
9. Сэк, кор эм коланлун (шыӧдчысьлӧн) пыртны вежсьӧмъяс сетӧм вылӧ шыӧдчӧмӧ, юӧртан системаын прӧверитӧны сетӧм вылӧ шыӧдчӧмлысь мыччӧдъяс (юӧр) вежны позянлунсӧ, сы лыдын сійӧс, мый сетӧм вылӧ шыӧдчӧмлӧн юӧртан статусыс «Шыӧдчӧмсӧ видлалӧма», сійӧс, мый сетӧм вылӧ шыӧдчӧмъяссӧ абу дублируйтӧма, а сідзжӧ сійӧ, мый эскӧдӧма юӧрлысь стӧчлунсӧ.
Сэк, кор эскӧдӧма юӧртан системаын мыччӧдъяс вежны позянлунсӧ, лӧсьӧдӧны «Шыӧдчӧм вежӧм» юӧртан статус вежсьӧмъяслысь лыддьӧгсӧ индӧмӧн, а сэсся «Шыӧдчӧм видлалӧма» статус, мукӧд случайын лӧсьӧдӧны «Шыӧдчӧм вежӧмын ӧткажитӧма» юӧртан статус.
10. Сэк, кор эмӧсь канму, муниципальнӧй велӧдан организацияясын, а сідзжӧ мукӧд организацияын артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, юклӧм вылӧ местаяс, юӧртан системаын юклӧны челядьӧс, кодъяслы эз сетны местаяссӧ, сетӧм вылӧ шыӧдчӧмын индӧм примитны кӧсъяна кадпасӧн, ӧнія велӧдчан во вылӧ юклігӧн ӧнія календарнӧй кадпасысь оз сёрджык либӧ выль велӧдчан во вылӧ юклігӧн примитны кӧсъяна кадпасӧн локтан велӧдчан во заводитчан кадпасысь оз сёрджык пӧрадок серти, кутшӧмӧс урчитӧма тайӧ Корӧмъяслӧн ІV юкӧдын.
Юклӧм бӧрын юӧртан системаын лӧсьӧдӧны челядьлысь список, кодъяслы вермасны сетны школаӧдз велӧдан организацияясын местаяс.
11. Юӧртан системаын челядьӧс канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, сетӧм йылысь документъяслысь реквизитъяссӧ пасйӧм бӧрын сетӧм вылӧ шыӧдчӧмъяс серти челядь серти, кодъяслы сетӧма местаяссӧ, лӧсьӧдӧны «Сетӧма школаӧдз велӧдан организацияӧ» юӧртан статус.
Сэк, кор местасӧ абу сетӧма, лӧсьӧдӧны «Виччысьӧ сетӧмсӧ» юӧртан статус, лӧсьӧдӧны челядьлысь торъялунсӧ бырӧдӧм список, кодъяслы сетӧма местаяс канму, муниципальнӧй велӧдан организацияясын, а сідзжӧ мукӧд организацияын артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, кутшӧмъяс лӧсялӧны сетӧм вылӧ шыӧдчӧмын индӧм мыччӧдъяслы, а сідзжӧ местаяс сетан дорвывлун да тайӧ дорвывлунсӧ вежан подувъяс йылысь юӧр.
12. Сэк, кор юӧртан системаӧ Канму да муниципальнӧй услугаяслӧн (уджъяслӧн) ӧтувъя портал пыр воӧма шыӧдчысьяслы, кодъяс Канму да муниципальнӧй услугаяслӧн (уджъяслӧн) ӧтувъя портал пыр ыстылісны сетӧм вылӧ шыӧдчӧм, сетӧм местакӧд шыӧдчысьлӧн сӧгласлун йылысь юӧр, юӧртан системаын лӧсьӧдӧны юӧрлысь лыддьӧг, мый колӧ Канму да муниципальнӧй услугаяслӧн (уджъяслӧн) ӧтувъя порталын примитӧм йылысь шыӧдчӧмсӧ автоматизируйтӧмӧн лӧсьӧдӧм вылӧ, а сідзжӧ «Примитӧм йылысь шыӧдчӧм лӧсьӧдӧм» юӧртан статус.
13. Юӧртан системаын примитӧм йылысь шыӧдчӧм лӧсьӧдігӧн (воигӧн) пасйӧны примитӧм йылысь шыӧдчӧмсӧ, артмӧдӧны «Шыӧдчӧм воӧма» юӧртан статус, а сідзжӧ прӧверитӧны, лӧсялӧны-ӧ канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, примитӧм йылысь шыӧдчӧмӧ пырысь мыччӧдъясыс школаӧдз велӧдан канму, муниципальнӧй организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, сетӧм йылысь документлӧн мыччӧдъяслы.
Сэк, кор примитӧм йылысь шыӧдчӧмын индӧм мыччӧдъясыс оз лӧсявны канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, челядьӧс сетӧм йылысь документлӧн мыччӧдъяскӧд, юӧртан системаын лӧсьӧдӧны «Услуга сетӧмын ӧткажитӧма» юӧртан статус ӧткажитан помкаяссӧ да шыӧдчысьлӧн вӧчӧмторъяслысь пӧрадоксӧ индӧмӧн, кутшӧмъяс колӧны школаӧдз велӧдан организацияӧ примитӧм серти услугаяс сетӧм вылӧ.
Сэк, кор эм канму, муниципальнӧй велӧдан организацияясӧ, а сідзжӧ мукӧд организацияӧ артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, кагаӧс сетӧм йылысь документ, мый лӧсялӧ школаӧдз велӧдан организацияясӧ кагаӧс примитӧм йылысь шыӧдчӧмын индӧм мыччӧдъяслы, юӧртан системаын виччысьӧны примитӧм йылысь шыӧдчӧмын индӧм мыччӧдъяслысь стӧчлун прӧверитӧмсӧ школаӧдз велӧдан организацияясӧ челядьӧс примитан пӧрадок серти.
Сэк, кор колӧ эскӧдны примитӧм йылысь шыӧдчӧмын индӧм мыччӧдъяссӧ (юӧрсӧ), юӧртан системаын лӧсьӧдӧны «Колӧ эскӧдны шыӧдчӧмысь мыччӧдъяссӧ» юӧртан статус.
Сэк, кор примитӧм йылысь шыӧдчӧмысь мыччӧдъяссӧ (юӧрсӧ) абу эскӧдӧма кадколастӧ, кутшӧмӧс урчитӧма школаӧдз велӧдан организация учредитысьӧн, кытчӧ сетӧны примитӧм йылысь шыӧдчӧм, юӧртан системаын лӧсьӧдӧны «Услуга сетӧмын ӧткажитӧма» юӧртан статус ӧткажитан помкасӧ да шыӧдчысьлӧн вӧчӧмторъяслысь пӧрадоксӧ индӧмӧн, кутшӧмъяс колӧны школаӧдз велӧдан организацияясӧ примитӧм серти услугаяс сетӧм вылӧ.
Сэк, кор примитӧм йылысь шыӧдчӧмын индӧм мыччӧдъяссӧ (юӧрсӧ) эскӧдӧма, юӧртан системаын лӧсьӧдӧны «Сёрнитчӧм кырымалӧмсӧ виччысьӧм» юӧртан статус.
14. Юӧртан системаӧ школаӧдз велӧдан организацияӧ кагаӧс примитӧм йылысь школаӧдз велӧдан организациялӧн тшӧктан актлысь реквизитъяс пыртӧм бӧрын юӧртан системаын лӧсьӧдӧны «Примитӧма» юӧртан статус, кагасӧ киритӧны школаӧдз велӧдан организацияясын места сетӧмын нуждайтчысь челядьлӧн лыдысь.
15. Сэк, кор шыӧдчысь ӧткажитчӧма канму, муниципальнӧй велӧдан организацияясын, а сідзжӧ мукӧд организацияын артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, сетӧм местаысь, юӧртан системаын лӧсьӧдӧны «Шыӧдчысь ӧткажитчӧма сетӧм местаысь» юӧртан статус.
16. Сэк, кор канму, муниципальнӧй велӧдан организацияясын, а сідзжӧ мукӧд организацияын артмӧдчӧмъяс серти, сы лыдын канму-аспом, муниципальнӧй-аспом уджъёртасьӧм йылысь, сетӧм местаӧн шыӧдчысьлӧн сӧгласлуныс абу, юӧртан системаын лӧсьӧдӧны «Местаын коланлунсӧ абу эскӧдӧма» юӧртан статус.
